
Nd. 47. Frumvarp

til laga um breyting á lögum um þingsköp handa Alþingi nr. 45, 10. nóv. 1905.

Flutningsmenn : Einar Arnórsson, Sveinn Björnsson, Sigurður Gunnarsson, 
Guðm. Hannesson, Sigurður Sigurðsson og Stef. Stefánsson, Eyf.

1- gr.
Aftan við 1. gr. bætist ný málsgrein svolátandi:
Umræður á þingsetningarfundum fara fram eftir fyrirmælum 36. og 40. gr.

2. gr.
í stað síðari málsgreinar 10. greinar komi:
Forsetar beggja deildanna standa i sameiningu fyrir reikningum Alþingis, 

meðan þing stendur, en lengur ekki. Ávisa þeir þá báðir saman fje í allar 
greiðslur þingsins. Þó getur forseti hvorrar deildar ávisað þingmönnum í henni 
fje þvi, er þeir eiga að fá í daglaun og endurgjald fyrir ferðakostnað.

Að þinglausnum ber forsetum beggja deild^nna að skila fjármálaskrifstofu 
stjórnarráðsins reikningum þingsins, og skulu reikningarnir vera þá svo færðir, að 
sjeð verði, hver alþingiskostnaðurinn sje. Milli þinga annast stjórnarráðið reikn- 
ingsfærsluna og greiðslur á öllum ógreiddum alþingiskostnaði, þar á meðal prent- 
unarkostnaði, borgun fyrir ritstjórn og prófarkalestur Alþingistiðindanna, viðhaldi 
á húsi og munum, og því öðru, er með þarf.

Forsetar beggja deildanna ráða útsölumann Alþingistiðindanna og gera 
ráðstöfun um útsendingu þeirra. Þeir hafa umsjón með Alþingishúsinu, munum 
Alþingis og þinghúsgarðinum, jafnt milli þinga sem um þingtimann, og sjá um, 
að alt sje í lagi í þinghúsinu, þegar þing kemur saman (við þingsetning).

Forsetar ráða mann til að annast upplag Alþingistiðindanna, skjalasafn 
þingsins og bókasafn, nema þeir geri það sjálfir. Þeir ráða og starfsmenn þings- 
ins og semja um laun þeirra.

Forsetar hafa umsjón með prentun Alþingistiðindanna, og ráða mann eða 
menn til þess, að annast ritstjórn og prófarkalestur þeirra, en hvorki mega þeir 
hafa þann starfa sjálfir á hendi nje nokkur annar þingmaður. Aldrei má borga 
meira en 7 kr. fyrir ritstjórn og prófarkalestur hverrar prentaðrar arkar þingtið- 
indanna, og ekki meira en 50 kr. fyrir samningu og prófarkalestur hverrar prent- 
aðrar arkar efnisyfirlits.

3. gr.
Aftan við 12. gr. bætist:
Milliþingaforsetar hafa allra sömu skyldna að gæta og njóta allra sömu 

rjettinda sem aðalforsetar, er þeir gegna forsetastörfum milli þinga.

4. gi.
Á eftir orðunum »meðal þingmanna« i annari málsgrein i 17. gr. 

bætist inn:
á fundi.



5. gr.
Á eftir orðunum »það prentað og þvi útbýtt« i fyrrri málsgrein 24. gr. 

bætist inn:
meðal þingmanna á íundi.
Á eftir orðunum »ákvæðum 22. gr.« i siðari málsgrein sömu greinar, komi: 
þó eigi fyr en tveim nóttum eftir að því hefir verið útbýtt meðal þing- 

manna á fundi.

6. gr.
Á eftir orðunum »og skal þá prenta hana og útbýta« i fyrstu málsgrein 

29. gr. bætist inn:
meðal þingmanna á fundi.

7. gr
Á eftir orðunum »skulu vera prentaðar og þeim útbýtt« i fyrstu máls- 

grein 30. gr. bætist inn:
meðal þingmanna á fundi.
Önnur málsgrein sömu greinar orðist svo:
Breytingartillögu við breytingartillögu má þingmaður bera upp, en skylt 

er honum, að hafa skilað henni til prentunar eigi siðar en á miðjum aftni 
daginn áður en aðalbreytingartillagan skal tekin til umræðu; enda skal síðari 
breytingartillögunni þá hafa verið útbýtt i fundarbyrjun. Nefndir geta þó borið 
upp breytingartillögur með styttri fresti.

Á eftir orðunum »Breytingartillögu um atriði« í upphafi þriðju málsgrein- 
ar sömu greinar bætist inn:

að efni og orðfæri.
Á eftir orðunum i sömu málsgrein »má þó eigi gjöra breytingartillögur« 

bætist inn:
að efni og orðfæri.

8. gr.
í stað orðanna »og forseti skýra frá henni á fundi« i fyrri málsgrein 

31. gr. komi:
meðal þingmanna á fundi jafnframt þvi, að forseti skýrir þá frá henni.
Aftan við aðra málsgrein sömu greinar bætist: 
hvorki með rökstuddri dagskrá nje annan veg.

9. gr.
Aftan við seinni málsgrein 34. gr. bætist:
Fer um mál þau, sem vikið er frá umræðum með rökstuddri dagskrá, 

svo sem um fallin frumvörp (sbr. 27. gr.).

10. gr.
Orðin »Eftir ákvæðum----------- þingsetningarfundum« i niðurlagi 40. gr. 

falli burt.



11. gr.
Aftan við fyrstu málsgrein 41. gr. bætist:
áöur en fundi sje slitið.
í stað »dagskránni« i upphafi annarar málsgreinar sömu greinar komi: 
dagskrá þeirri, er forseti hefir ákveðið.

12. gr.
Aftan við 43. gr. bætist:
þó þarf ekki að koma fram með þá uppástungu fyr en á þeim fundi, er 

atkvæðagreiðslan á að fara fram.

13. gr.
í stað orðsins »jafnan« i niðurlagi fyrri málsgreinar 44. gr. komi: 
alt af.

14. gr.
Aftan við 49. gr. bætist ný málsgrein:
í Alþingistiðindunum má ekkert undanfella, það er þar á að standa og 

fram hefir komið í þinginu og gjörðabækur þingsins og handrit af umræðuin í 
þinginu bera með sjer. Engar breytingar má gera á hvorugu þessu, nema að 
leiðrjetta þurfi auðsæjar og sannanlegar villur. Engu má heldur bæta inn i Al- 
þingistíðindin, hvort sem það heldur varðar menn eða málefni, nema þess sje 
óhjákvæmileg þörf eða í þvi felist sjálfsögð leiðrjetting.

15. gr.
Þá er lög þessi hafa öðlast konungs staðfestingu, skal fella þau inn i 

texta laga um þingsköp handa Alþingi nr. 45, 10. nóv. 1905, og getur konungur 
þá gefið þau lög út þannig breylt.

16. gr.
Lög þessi koma i gildi þegar, er þau hafa öðlast staðfestingu.


